
 
 
 
 

15. januar 2007 
  
Inatsisartut Suleriaasissaanni § 36 imm. 1 naapertorlugu apeqqutit uku Naalakkersuisunut 
apeqqutigaakka: 
 
Naalakkersuisunut apeqqutit Nuummi Tuapannguani piginneqatigiilluni inissiani nutaani 
piginneqataasut pillugit. 
(Inatsisartuni ilaasortaq Lene Knüppel, Demokraatit) 
 
Pissutigisaq: 
2007-imut Aningaasartuutissanut Inatsimmi allatanut ilanngussamut nassuiaammik itisiliisumik 
matumuuna noqqaavunga. 
 
2007-imut Aningaasartuutissanut Inatsimmi takuneqarsinnaavoq Naalakkersuisut nammineq 
sulisorisanut piginneqataasunngornissamik neqerooruteqarsinnaasut inisimasuusimasut 
Tuapannguani najugaqarfissani piginneqataajumasut naammanngippata. Takuuk hovedkonto 
87.72.25-mut allatanut ilanngussaq Inissianik attartukkanik iluarsartuussineq aamma 
illuliortiternernik privatiusunik sananeq. 
 
Aningaasaqarnermut ataatsimiititaliaq Aningaasartuutissanut siunnersuutip suliarineqarnerani 
allatanut ilanngussamut apeqquteqanngimmat maanna Naalakkersuisunut tunngavilersuummik 
itisiliisumik noqqaavunga suna pissutigalugu piginneqatigiilluni inissiat tulleriiaarinerit aappaattut 
Naalakkersuisut nammineq atorfilittaanut neqeroorutigineqassasut aatsaallu tulleriiaarinerit 
pingajuattut utaqqisut allattorsimaffianniittunut neqeroorutigineqassasut. Tulleriiaarineq pineqartoq 
Naalakkersuisut nammineq atorfilittaanik pissuteqanngitsumik immikkut 
ajunngisaarfiginninnerpalaarsinnaavoq nunap inuinut allanut naleqqiullugu. 
 
Aamma Naalakkersuisunit oqaatigeqquneqarpoq tunngaviit suut aamma piumasat suut malillugit 
Naalakkersuisuni atorfillit piginneqatigiilluni inissiamik pisinissamik neqeroorfigineqassanersut. 
Tassunga atatillugu eqqorluaqqissaartumik oqaatigeqquneqarpoq inuit taaneqarsimasut qanoq 
killilerneqarsimanersut. 
 
Kiisalu aamma kalerriuteqquara utaqqisut allattorsimaffissaannut kikkut allatsissinnaanersut, 
utaqqisut allattorsimaffiat qaqugu ammarneqarumaarnersoq pissutsillu suut malillugit 
ammarneqarumaarnersoq. 
 
 
Inussiarnersumik apeqqutigineqartut tuaviornerpaamik akeqquneqarput ulloq 30. januar 2007 
killingalugu. 
 


